
ஆட்சி நாகை - 85

மராத்தியரில் இருவர்

இப்பதின்மூன்று மன்னரில் நாட்டு எண்ணம் கொண்டவர் என இருவரையே குறிப்பிடலாம். ஒருவர் பிரதாப சிங்கு. மற்றவர் இரண்டாம் சரபோசியாகிய "தஞ்சை துவங்கும் போசன் சரபோசி, மகாராசன்" என்று பாடப்பெற்றவராவர். -

இன்னோர் இருவரும் நாகைக்கு வருகை புரிந்துள்ளனர். பிரதாப சிங்கின் பெயரால் நாகைக்குத் தெற்கே 12 கிலோ மீட்டரில் இருந்த பூவத்தடி' என்னும் ஊர் 'பிரதாபராமபுரம் என்று ஆயிற்று. சரபோசி தஞ்சை மாவட்டச் சுற்றுப்பயணத்தை மேற்கொண்டவர். அவர் வருகையை நாகை பெற்றது. அவர் தஞ்சை அரண்மனையில் புதிய கலைக் கட்டடங்களை எழுப்பியவர். தமிழ், வடமொழி, ஆங்கிலம், மராத்தி முதலிய மொழிகளிலமைந்த மருத்துவம், கணிப்பம், (சோதிடம்) ஓரளவில் இலக்கியம் முதலிய சுவடி களையும், ஏடுகளையும் ஆவணங்களையும் தொகுத்தார். இன்றும் திகழும் சரசுவதி மகாலைக் கண்டார். கலை நுணுக்கமுள்ள ஓவியங்கள், பொன்னிழையால் ஆடிப்படங்கள், அருங்கலைப் பொருட்களைத் தொகுத்துள்ள அவர் கலைப்பணி பாராட்டுக்குரியது. மராத்தியர் ஆட்சி அம்மன்னருள் 13-வது மன்னரான சிவாசி என்பாரோடு முடிந்தது. முடிந்த ஆண்டு 1855.

		 இப்பக்கம் கடைசியாக 21 பெப்பிரவரி 2018, 06:54 மணிக்குத் தொகுக்கப்பட்டது.

